
Curiositads…, records…
Il pli curt num da famgilia dal mund

dati a Burma. Là viva ina famiglia cun il
num «H».

Il pli lung num da famiglia dal mund
n’è betg enconuschent. Il pli liung da
l’Europa è registrà en la citad da Zagreb.
Là datti in um che sa numna: Stanislav
Papandovalorokomdurnikolapulovski.

Il pli giuven basat dal mund viva en
Bulgaria. Gia cun 53 onns è el vegnì ba-
sat.

Il pli vegl bab dal mund era a ses
temp il pur talian Giacomo Roletto.
L’onn 1953 è el daventà per la 22avla
giada bab – e quai en la vegliadetgna da
84 onns.

La pli gronda dunna dal mund era a
ses temp la chinaisa Zeng Jinlian. Ella
aveva ina grondezza da 2,47 meters ed è
morta l’onn 1982 en la vegliadetgna da
17 onns.

La pli chara guerra dal mund ed era
quella nua ch’igl è vegnì spons il pi bler
sang è la secunda guerra mundiala. Be
(angal) il material ha custà dapli ch’il
material da tut las guerras avant ense-
men. Ils custs totals per tut ils stadis 
paticipads èn vegnids stimads a
1 300 000 000 000.

Il pli char latg dal mund è quel da las
mieurs. El vegn duvrà per perscruta-
ziuns scientificas e custa pli che 50 000
francs il liter.

L’emprim gieu da ballape dal mund ha
gì lieu avant pli che 2800 onns en Chi-
na.

Il pli grond genie da linguatgs dal
mund è stà Emil Krebs. El aveva bunas
enconuschientschas da 100 linguatgs.

Sco 101avel avess Emil Krebs per franc
emprendì rumantsch grischun.

■ OPINIUNS

In grond cumpliment

La feglia conta canzuns romontschas,
englesas, tudestgas. Schizun in himni
african. Canzuns popularas ed interna-
ziunalas, canzuns modernas, canzuns ar-
ranschadas. Era da cumponists indi-
gens: Gion Balzer Casanova, Peter Ap-
penzeller… 

Bialas melodias, empriu duront il da-
vos camp da cant dil District da cant
Surselva. Suns e tuns che legran la fami-
glia, che dattan veta, che procuran per
emperneivla variaziun. 

La feglia pintga, la quala ha buc
astgau separticipar al camp a Trun
muort vegliadetgna memia bassa, em-
pren dalla feglia gronda. L’entira fami-
glia empren.

Segir e franc fa da present l’ina ni
l’autra famiglia sursilvana experien-
tschas semegliontas. E quei ei bi.

La frequenza ei stada da record: 51
affons, ch’han plascher dil cant, ein se-
participai dils 5–10 d’uost a Trun ed
han scolau lur vusch sut l’egida capavla
da Christoffel Nay, Toja Maissen ed Ursi-
na Gadola. 

Il tierz camp da cant: In grond suc-
cess, il resultat en fuorma da concert ei
staus varionts e perschuadents. L’intu-
naziun tras e tras schubra, igl ei vegniu
cantau cun anim, quasi senza partituras.
Affons emprendan immens spert. 

La presidenta dall’Uniun da cant sur-
silvana Annalies Candrian ha priu il
plaid alla fina dil concert e constatau
cun raschun: «Igl ei stau in deletg da
tedlar vies concert e vossas bialas vuschs
finas e sonoras.»

Grazia zun fetg a tuts participonts
per la lavur en favur da nies bi art cultu-
ral. Linard Candreia, Glion

